
ژمارە )1146(  602017/11/14

زش
وەر

ژمارە )1158(  602018/2/13

خەدیجە قادر كاپتنی بالەی یانەی تەقتەق:

بەربەستەكانی دابونەریت رێگرن
له‌ وەرزشکردنی کچان

ناحیەی تەقتەق -ی سەر بە قەزای كۆیە خاوەنی چەندین كچە یاریزانی بەتوانایە لە یاری تۆپی 
ئاستی  لەسەر  بالە  تۆپی  یاری  لە  بەرزە  ئاستێكی  كە خاوەن  یاریزانانەش  لەم  یەكێك  و  بالە 
كوردستان و عێراق، خەدیجە قادر كاپتنی یانەی تەقتەقه‌ که‌ لە یەك كاتدا دوو كاری وه‌رزشی 
دەكات، واته‌ هەم راهێنەره‌ و‌ هەم یاریزان. ئه‌و یاریزانه‌ له‌دایکبووی ساڵی 1990ی ناحیەی تەقتەق 
و دەرچووی پەیمانگای وەرزشییە و چەندین ئەنجامی گەورەی لەگەڵ تیپەكەی بەدەستهێناوە لە 
هەردوو خولی نایابی تۆپی بالەی كوردستان و عێراق، ئێمەش لە نزیكەوە چەند پرسیارێكمان 

ئاراستەی كرد، ئەویش به‌مجۆره‌ وەڵامی پرسیارەكانی گۆڤاری گوڵانی دایەوە.

دیمانە: كارزان كانەبی

چــۆن  کوردســتاندا  لــه‌  بالــە  تۆپــی  یاریــی  ئاســتی   *
دەبینــی؟

- لــە ئێســتادا ئاســتی یاریــی بالــە لــە كوردســتان بــە بــەراورد 
ــە جیهانــی  ــەراورد ب ــە ب ــەڵام ب ــە ســاڵانی زوو زۆر باشــترە، ب ب

بالــەی كچــان زۆر لاوازە.
* ئــەی لەســەر ئاســتی عێــراق كــە تــۆ لــە هــەردوو خولەكــە 

بەشداری؟
-عێراقیــش بــە هەمــان شــێوەیە، بــەڵام خولــی عێراقــی زیاتــر 
گرینگــی پــێ دەدرێــت و خولــەكان باشــتر بەڕێــوە دەچــن و 

ــێ دەدات. ــر گرینگــی پ راگەیاندنیــش زیات
*پێــت باشــە چــی بكرێــت بــۆ ئــەوەی یاریــی تۆپــی بالــەی 

كچــان بــەرەو پێــش بچێــت؟
- كردنــەوەی خولــی بــەردەوام لــە ســەر ئاســتی ناوەندەكانــی 
بــۆ  فێرگــە  كردنــەوەی  و  وەرزش  ناوەندەكانــی  و  خوێنــدن 
پێگەیاندنــی یاریزانــان و بــە بەردەوامــی، ئەوانــە هەمــووی 
ــت. ــه‌ره‌و پێشــه‌وە بچێ ــر ب ــەم یارییــە زیات ــەوەی ئ ــۆ ئ هــۆكارە ب
*بۆچــی یانەكەتــان گرینگــی زۆر بــە یــاری بالــەی كچــان 

دەدات؟
- لــە هەمــوو كوردســتان و بگــرە لــە جیهانیــش 
وایــە هــەر یانەیــەك بــە بەشــێك لــە یارییەكانــی 
بــە ناوبانگــە و زیاتــر گرینگــی بــەو یارییــە 
دەدات، تــا لــە بەشــێك دەربكەوێــت، ئێمــەش 
لــە ســەرەتاوە كچانمــان بــاش هاتوونه‌تــە 

پێــش.
لەبــەردەم  كچــان  *گرفتەكانــی 
چیــن؟ وەرزش  لــە  بەردەوامبوونیــان 
- هــۆكاری ســه‌ره‌کی ئەوەیــه‌ كــە تاكــو ئێســتا 
و  دابونەریــت  بەربەســتەكانی  بەتــەواوی  نەتوانــراوە 

ــێ  ــان پ ــان وەك پێویســت رێگەی ــن و كچانم ــی ببڕی كۆمەڵایەت
نادرێــت بــۆ وەرزش، زۆر كات هاوســەرگیری و منــداڵ دەبێتــە 
رێگــر، هه‌روه‌هــا نەبوونــی پشــتیوانیی ئابــووری بــۆ یارییەكــە، 

ــه‌ گرفتــی گــه‌وره‌ن. ــا هــاوكاری ئه‌وان وات
*هیواو و ئاواتت وەكو كچە وەرزشكارێك چییه‌؟

-هیــواو ئاواتــم ئەوەیــە یانەكــەم یــاری بالــەی كچــان زیاتــر 
بــەرە پێــش ببــات و كچــە یاریزانــی تــازە بێنێتــە پێشــەوە و زۆر 
حەزیــش دەكــەم لــە داهاتــوودا لــەم به‌شــەی وەرزش خزمــەت 

بكــەم.
* هیچ گرێبەستێكت پێشكەش كراوە؟

-بەڵــێ لــە هەریــەك لــە یانەكانــی كۆیــە و رانیــە و برایەتــی 
گرێبەســتم بــۆ هاتــووە، بــەڵام مــن یاریكردنــم لــە یانــەی تەقتەق 
زۆر پــێ باشــترە و حــه‌ز ده‌کــه‌م زیاتــر خزمەتــی شــارەكەی 

خــۆم بكــەم.
* تــا چه‌نــد لــە ســتافی تــازەی كارگێڕیــی یانەكەتــان 

ڕازیــت؟
و  كــردووە  دەستنیشــان  تــازەی  ســتافی  یانەكەمــان   -
ماوەیەكــە دەســت بــەكار بــوون، ســەرەڕای ئــەو قەیرانــی داراییــه‌ 
و نەبوونــی داهــات و بودجــە، بــەڵام توانییــان کارێــک بکــه‌ن 
تیپــی  و  بــكات  عێــراق  خولــی  لــە  بەشــداری  بالــە  تیپــی 
كۆنفــۆش بنێرنــە وڵاتــی توركیــا، هیــوای بەردەوامــی و كاری 

باشــیان بــۆ دەخــوازم.
*لە یەك كاتدا راهێنەر و یاریزانی ئەوە چۆنە؟

له‌گــه‌ڵ  راهێنەریــش  وەكــو  یانــە  یاریزانــی  لــە  -جگــە 
كچانــی  پێگەیاندنــی  فێرگــەی  لــە  حەســۆ  مامۆســتا 

تازەپێگەیشــتوو مــاوەی زیاتــر لــە بیســت مانگــە خەریكــی 
كاركردنــم، حەزیــش دەكــەم لــە دواڕۆژ وەكــو راهێنــەر بــەردەوام 

ــم. ب
*داواكاری و پێشــنیارت بــۆ لایەنــی بەرپرســی وەرزشــی 

ــە؟ چیی
- داواكاریــم ئەوەیــە زوو زوو خــول بكرێتــەوە و هــاوكاری 
جــدی بــن لــەم بــوارە، بەتایبــەت بەرپرســانی حكوومــی و حزبــی 
ــۆ ئــەوەی ئاســتی ئــەم  ــه‌ شــارەكان ب و ناوەندەكانــی وەرزشــی ل

ــکات. ــە گه‌شــه‌ ب یاریی
*ئامانجتــان لــە كردنــەوەی فێرگــەی تۆپــی بالــەی كچــان 

چییــە؟
- ماوەیەكــی زۆرە ئــەم فێرگەمــان هەیــە و بــە هیــوای 

ئەوەیــن بتوانیــن یاریزانــی باشــیان لــێ دروســت بكەیــن.
*خانەوادەكەت چۆن هاوكاریت دەكەن؟

-زۆر سوپاســی خانەوادەكــەم دەكــەم كــە هەمیشــە هــاوكار 
و پاڵپشــتی مــن بــوون و زۆر سوپاســی هاوســەرەكەم دەكــەم، 
داوای لێبوردنیــش لــە منداڵەكانــم دەكــەم زۆر كات نەمتوانیــوە 
وەكــو پێویســت لەگەڵیــان بــم بــە هــۆی مەشــق و راهێنانەكانەوە.

*ئەگەر شتێكت ماوە لە كۆتاییدا؟
-زۆر ســوپاس بــۆ ئــەم بەســەركردنەوەیە كــە بــەردەوام لــە 
خزمەتــی وەرزشــكارانن لــە شــارەكانی كوردســتان، سوپاســی 
راهێنــەری یانەكەمــان مامۆســتا حەســۆ دەكــەم کــه‌ هەمیشــە 
ــووە. وەك برایەکــی دڵســۆز مامۆســتا و راهێنــەر و هــاوكارم ب

لیڤەرپول بەردەوامە لە 
تۆكمەكردنی هێڵی بەرگری

گرێبەستی  مۆركردنی  ئینگلیزی  لیڤەرپولی  یانەی 
لەگەڵ بەرگریكارێكی كۆڵۆمبیدا ئاشكرا كرد.

بڵاویكردووە  فەرمیدا  نووسراوێكی  لە  لیڤەرپول  یانەی 
گرێبەستیان لەگەڵ ئەندرسۆن ئەرۆیۆی تەمەن 18 ساڵ 
خواستن  بەشێوەی  مانگ   18 ماوەی  بۆ  و  مۆركردووە 

یاریزانی ناوبراویان داوەتە یانەی مایۆركای ئیسپانی.
تەمەن  خوار  كۆڵۆمبیای  هەڵبژاردەی  یاریزانی  ئەرۆیۆ 
كۆڵۆمبییەوە  فۆرتالیزای  یانەی  لە  و  ساڵە   20
پەیوەندی بەیانەی لیڤەرپولەوە كرد. یانەی لیڤەرپول لە 
نووسراوەكەیدا گوتی: یانەی لیڤەرپول دووپاتی دەكاتەوە 
بەرگریكاردا  ئەرۆیۆی  ئەندرسۆن  لەگەڵ  گرێبەستی 
بۆ  و  خواستن  بەشێوەی  راستەوخۆش  مۆركردووەو 
یانەی  بۆ  ناوبراو  یاریزانی  نیوێك  و  ساڵ  ماوەی 

ریاڵ مایۆركا یاری دەكات.
لە  گرێبەستەكە  دووپاتیكردووە  لیڤەرپول  یانەی 
رۆژی  كە  یاریزاناندا،  زستانەی  گواستنەوەی 
و  دوای  و  مۆركراوە  بوو  تەواو  رابردوو  مانگی  31ی 
مۆركردنی گرێبەستەكەش راستەوخۆ چووەتە ئیسپانیا و 
وەرزی ئەمساڵ تاكۆتایی و تەواوی وەرزی داهاتووش لە 

یانەی ریاڵ مایۆركا یاری دەكات.

لویس سوارێزی ئۆرۆگوایی و هێرشبەری یانەی بەرشلۆنە 
ناوی چووە پاڵ ئەو یاریزانانەی، كە لەكاتی گواستنەوەی 

یاریزاناندا دەبنە مانشێتی سەرەكی رۆژنامەكانی ئەوروپا.
رۆژنامەنوسی  لەزاری  بەریتانی  ستاری  دەیلی  رۆژنامەی 
هەن  هۆكار  دوو  بڵاویكردووە  ئیندۆوە  ئیدواردۆ  ئیسپانی 
و  سوارێز  داهاتووی  لەسەر  دەبێت  زۆریان  كاریگەری 

پەیوەندیكردنی بە یانەی چێڵسی ئینگلیزییەوە.
راهێنەرایەتی  پۆستی  بەخشینی  لەكاتی  وتویەتی  ئیندا 
داواكاری  یەكەم  ئینریكی  لویس  بە  چێڵسی  یانەی 

گواستنەوەی لویس سوارێز دەبێت.
داهاتوودا  لەهاوینی  بەرشلۆنە  یانەی  وتوشیەتی  ئیندا 
گەورەكانی  لەئەستێرە  یەكێك  دەستبەرداری  دەبێت  ناچار 
ببێت، بەتایبەتی گەر گرێبەست لەگەڵ ئەنتوان گریزمانی 
فەرەنسی و هێرشبەری یانەی ئەتلەتیكۆ مەدریددا مۆربكەن.
 100 لە  زیاتر  گریزمان  نرخی  سەرچاوە  هەمان  بەپێی 
بەمەبەستی  بەرشلۆنە  یانەی  هەربۆیە  دەبێت،  یۆرۆ  ملیۆن 
دەبێت  ناچار  خاوێن  یاریی  یاساكانی  جێبەجێكردنی 

دەستبەرداری یەكێك لەئەستێرەكانی ببێت.
مانگی رابردوو یانەی بەرشلۆنە بڕی 160 ملیۆن یۆرۆی 
خەرجكرد،  بەرازیلیدا  كۆتینیۆی  فیلیپ  لەگواستنەوەی 
گواستنەوەی  هەوڵی  بەرشلۆنە  یانەی  گەر  هەربۆیە 
دەبێت  بدات،  دیكە  سوپەری  یاریزانێكی 
ئەستێرە  لە  یەكێك  دەستبەرداری 

دیارەكانی ببێت.
خولی  لە  زۆری  ئەزمونی  سوارێز 
یانەی  لەگەڵ  و  هەیە  ئینگلیزی 
لیڤەرپوڵدا دركەوتووە، هەموو ئەوانە 
2014دا  لەهاوینی  بوو  ئەوە  پێش 
بەرشلۆنەوە  بەیانەی  پەیوەندی 

بكات.

خولێكی ئەوروپی نزیكە لە 
رفاندنی سوارێز لە بارسا

ژمارە )1146(  622017/11/14

زش
وەر

ژمارە )1158(  622018/2/13



63 ژمارە )1158(  2018/2/13

زش
وەر

مەرجی دی خیا بۆ مانەوە
لە مانچستەر یۆنایتد 

ئاشكرا بوو

شەری مەدرید و پاریس
لەسەر یاریزانێكی یۆڤانتوس 

دەستی پێكرد
ئەستێرەیەكی یانەی یۆڤانتۆسی ئیتاڵی ناكۆكی دەخاتە 
نێوان هەردوو یانەی ریاڵ مەدریدی ئیسپانی و پاریس 

سان جێرمانی فەرەنسی.
تۆڕی رای سپۆرتی ئیتاڵی بڵاویكردووە یانەی پاریس 
گرێبەست  داهاتوودا  لە  داڕشتووە  پلانی  جێرمان  سان 
لەگەڵ هەردوو یاریزانی یانەی یۆڤانتۆس پاوڵۆ دیبالا 
یانەی  بڵاویشیكردووە  مۆربكات.  ساندرۆ  ئەلێكس  و 

یۆڤانتۆس دڵخۆش دەبێت ئەگەر مینۆ رایۆلا 
كارئاسانی  و  بەڕێوەببات  دیبالا  كارەكانی 
بەرانبەر  یاریزانە  ئەو  فرۆشتنی  لە  بكات 
بڕە پارەیەكی زۆر، ئەوەش لە كاتێكدایە لە 

ئێستادا ماریانۆی برای بەڕێوەبەری كارەكانیەتی.
تۆڕە ئیتاڵییەكە بڵاویشیكردووە ئێوارە خوانێك لە نێوان 
ماریانۆی  و  جێرمان  سان  پاریس  یانەی  نوێنەرانی 
لەو  ئامانجیش  و  رویداوە  دیبالا  كارەكانی  بەڕێوەبەری 
ئێوارە خوانە گفتوگۆ بووە لەسەر ئەگەری گواستنەوەی 

یاریزانە ئەرژەنتینییەكە بۆ یانە پاریسییەكە.
دیسەمبەری  لە  بڵاویشیكردووە  سپۆرت  رای  تۆڕی 
یانەی  لەگەڵ  دیبالا  كارەكانی  بەڕێوەبەری  رابردوودا 

ریاڵ مەدرید گفتوگۆی كردووە.
بەپێی هەمان سەرچاوە خواستی یەكەمی یانەی ریاڵ 
مەدرید گواستنەوەی نێیمار دا سیلڤایە، بەڵام لەكاتی 
شكستیان لە گواستنەوەی ئەو یاریزانە بەرازیلییە، دیبالا 

بژاردەی دووەمی یانەكەی پایتەختی ئیسپانیایە.
یانەی  بڵاویانكردووە  هەواڵیش  سەرچاوەیەكی  چەند 
یۆڤانتۆس ئامادەیە بەرانبەر بڕە پارەیەكی زۆر و یەكێك 
مەدریدییەكان  بەسودی  كۆڤاسیچ  یاخود  كارڤاخال  لە 

دەستبەرداری دیبالا ببێت.

یانەی  گۆڵپارێزی  و  ئیسپانی  خیای  دی  دیڤید 
یانەكەی  لەگەڵ  بەمەرجێك  یونایتد  مانچستەر 

دەمێنێتەوە.
مانچستەر  یانەی  لەگەڵ  خیا  گرێبەستەكەی دی 
یونایتد هاوینی 2019 تەواو دەبێت و بەپێی چەند 
مەدریدی  ریاڵ  یانەی  هەواڵیش  سەرچاوەیەكی 

ئیسپانی دەیانەوێت گرێبەستی لەگەڵدا مۆربكەن.
لەگەڵ  خیا  دی  هەفتانەی  مووچەی  ئێستادا  لە 
مانچستەر یۆنایتد 210 هەزار پاوەندە، بەڵام دوای 
پێدانی  مانچستەرو  بە  سانچێز  كردنی  پەیوەندی 
مووچەی هەفتانەی 505 هەزار پاوەند، دی خیاش 
ئاشكرا  زیادكردنی مووچەكەی  بۆ  خواستی خۆی 

كردووە.
بەپێی هەواڵێكی رۆژنامەی زەسەنی بەریتانی دی 
خیا تاكە مەرجی بۆ نوێكردنەوەی گرێبەستەكەی و 
مانەوەی لە ئۆڵدترافۆرد زیادكردنی مووچەكەیەتی.
خیا  دی  بەریتانییەكە  رۆژنامە  هەواڵی  بەپێی 
بەمەرجی زیادكردنی مووچەكەی لە 210 هەزارەوە 
گرێبەستەكەی  ئامادەیە  پاوەند  هەزار   375 بۆ 

لەگەڵ مانچستەر یونایتد نوێبكاتەوە.

دوای ئــەوەی هــاوڕێ جــەلال یاریزانــی پێشــووی یانــەی 
كــردە  رووی  هەولێــر  پێشــمەرگەی  یانــەی  و  ســلێمانی 
شــاری ســلێمانی بــۆ یاریكــردن لــە خولــی نایابــی یانەكانــی 
عێراقــی و گەیشــتن بــە ریــزی هەڵبــژاردەی عێراقــی، دوای 
ــە خولــی عێراقــی  ــزی یانەكــە ل ــە ری ــەك یاریكــردن ل ماوەی
بڕیــاری گەڕانــەوەی دا بــۆ ریــزی یانەیەكــی باشــووری 
كوردســتان و یاریكــردن لــە خولــی گــەورەی كوردســتان، 
لەبــارەی چوونیشــی بــۆ شــاری كەربــەلا هــاوڕێ جــەلال 
بــۆ گۆڤــاری گــوڵان گوتــی: »بــۆ مــاوەی زیاتــر لــە 
ئــەوەی  بــۆ  یانــەی كەربــەلا  ریــزی  مانگێــگ چوومــە 
لەخولــی عێراقــی یــاری بــۆ ئــەو یانەیــە بكــەم و لەســەر 
داوای حەیــدەر مەحمــود چوومــە ئــەو یانەیــە، لــەو تیپــەش 
بــە شــێوەیەكی ســەرەكی یاریــم دەكــرد، ئــەوەش بــۆ مــن 
زۆر خــۆش بــوو، زۆر یانــەش نەبــوو لــە كوردســتان بــۆ 
خولــی عێراقــی، بۆیــە ناچاریــن بچیــن لــە یانــەی تــر یــاری 
بكەیــن. ئامانجــی مــن ئــەوە بــوو بــۆ هــەر یانەیــەك بــە 
شــێوەی ســەرەكی یــاری بكــەم، پێشــووتریش یانــەی نەفتــی 
بــەڵام  كردبــوو،  لێــم  گرێبەســتی  داوای  بەغــدا  شــاری 
لەبــەر ســلێمانی رەتــم كــردەوە.« گوتیشــی: »بــۆ خولــی 
كوردســتان یانــەی برایەتــی و زێرەڤانــی داوایــان کردبــووم بــۆ 
ــەوە  ــە یەكجــاری گەڕاومەت ــەڵام مــن ئێســتا ب یاریكــردن، ب
كوردســتان و گرێبەســتم لەگــەڵ یانــەی نــەورۆز كــردووە و 
ــەو  ــە درێســی ئ ــتان ب ــی كوردس ــی یانەكان ــی نایاب ــە خول ل
یانەیــە یــاری دەكــەم، چوونیشــم بــۆ خولــی عێراقــی بــۆ 
ئــەوە بــوو لــە رێــگای خولــی عێراقــی بگەمــە هەڵبــژاردەی 
یاریــی  و  جەماوەرییــەكان  تیپــە  ریــزی  بچمــە  و  عێــراق 
ــی كوردســتان  ــە خول ــەوان بكــەم، بەهیــوای ئەوەشــم ل ــۆ ئ ب
ئەنجامێكــی  و  ئاســت  بتوانــم  شــارەكەم  یانــەی  لەگــەڵ 

شایســتە پێشــكەش بكــەم«.

هاوڕێ جەلال 
گەڕایەوە خولی كوردستان

تیپــی تۆپــی پێــی یانــەی وەرزشــی زاخــۆ نوێنــەری یانەكانــی باشــووری كوردســتان 
لــە خولــی نایابــی یانەكانــی عێراقــی ئەمســاڵ ئەنجامەكانــی وەكــو پێویســت نیــن لــە 
خولەكــە، بۆیــە كارگێڕیــی یانەكــە پلانــی ئــەوەی دانــاوە تیپەكــە بباتــە قۆناخێكــی تــری 
پێشــڤەچوون لــە خولەكــە، لــە ئێســتادا ژمارەیــەك یاریزانــی كردۆتــە ئامانــج بــۆ ئــەوەی 
گرێبەســتیان لەگــەڵ واژوو بــكات بــۆ یاریكــردن لــە خولــی نایابــی یانەكانــی عێراقــی 
و بەدەســتهێنانی ئەنجامــی شایســتە، كارگێڕیــی تیپەكــەش هەوڵــی رازیكردنــی هەریــەك 
لــە یاریزانــان ســەیفەدین ئەلشــەمرانی یاریزانــی بــە رەچه‌ڵــه‌ک تونســی و رۆماریــۆ 
گۆرگیــس یاریزانــی خولــی ئەمریكــی ده‌ادت كــە ئێســتا بــۆ هەڵبــژاردەی عێراقــی داوا 

كــراوە، ئــەم دوو یاریزانــە هاتوونەتــە شــاری زاخــۆ بــۆ ئــەوەی گرێبەســتیان لەگەڵــدا مــۆر 
بكــرێ، ســەرچاوەیەكیش لــە یانــەی وەرزشــیی زاخــۆ ئــەوەی ئاشــكرا كــردووە، كــەوا كارگێریــی 

ــە یارییەكانــی  ــاش پێشــكەش بكــەن ل ــەم وەرزە ئاســتێكی ب ــەوێ ئ ــەی وەرزشــیی زاخــۆ دەیان یان
قۆناغــی داهاتــووی خولــی نایابــی یانەكانــی عێراقــی كــە نوێنــەری یانەكانــی كوردستانیشــن، 

ــاری  ــورد ی ــی ك ــه‌ یاریزانان ــەك ل ــە پێكهاتەی ــر ب ــەوەی زیات ــۆ ئ ــك دەدات ب ــوو هەوڵێ ــۆ هەم ــدە زاخ هەرچەن
ــە ریــزی یانەكــەی. ــە یانەكانــی دیکــه‌ی هەرێمــی كوردســتان بردۆت ــە ژمارەیــەك یاریزانــی ل ــكات، بۆی ب

زاخۆ خۆی بەهێز دەكات

 تیپــی تۆپــی پێــی یانــەی وەرزشــی هەندرێــن ئــەم وەرزە ئامــادەكاری پێویســتیان 
ــی  ــە خول ــری بەشــدار ل ــی ت ــن كێبڕكــێ بكــەن لەگــەڵ یانەكان ــەوەی بتوان ــۆ ئ ــردووە ب ك

ــە  ــر پشــتیان ب ــی یانەكــەش ئەمســاڵ زیات ــی كوردســتان، ســتافی راهێنەران ــی یانەكان نایاب
یاریزانانــی لاوی یانەكــە بەســتووە بــۆ ئــەوەی بتوانــن ئەنجامێكــی شایســتە دەســته‌بەر بكــەن، 

كارگێــڕی یانەكــە و راهێنەرانیــش پلانــی تۆكمەیــان دانــاوە بــۆ ئــەوەی ســەركەوتنی گرنگ بەدەســت 
بهێنــن، لەبــارەی ئامادەكارییەكانیــش دڵشــاد مەعــروف راهێنــەری تیپــی تۆپــی پێــی یانــەی هەندرێــن بــۆ 

گۆڤــاری گــوڵان گوتــی: »خولــی كوردســتان ئەمســال سیســتەمەكەی جیــاوازە، ئــەوەش گرنگییەكــی زۆری 
ــە رووی ئامادەكارییــەوە زۆر باشــین و گرفتــی ئەوتۆمــان  هەیــە بــۆ ســەرجه‌م تیپــە بەشــداربووەكانی خولەكــە، ئێمــەش ل
ــە خولــی نایابــی یانەكانــی كوردســتان بەدەســت  ــە یەكــەوە چاومــان لەوەیــە بتوانیــن ئەنجامێكــی بــاش ل نییــە، هەمــوو ب
بهێنــن، خولــی كوردســتانیش ئەمســاڵ بەهێزیــی بــە خۆیــەوە دەبینێــت، چونكــە زۆربــەی تیپــەكان چاویــان لەوەیــە ئەنجامــی 
شایســتە بەدەســت بهێنــن و خــاوەن یاریزانــی بەتواناشــن، ئێمــەش وەكــو یانــەی هەندرێــن هیــچ گرفتێكمــان نییــە و تیپەكەمــان 

هەمــووی لاوە و دەمانــەوێ ئەنجامــی بــاش بەدەســت بهێنیــن«.

هەندرێن چاوی لە ئەنجامی گەورەیە

